
ՊԱ S ԱՀԱԿԱՆ

Բանաստեղծ Արամայիս Սրապեան

Պատահական չէր որ 13 Փետրուարին
մեր Արամայիս Սրապեանն այս կեանքէն
միւս կեանքն անցնէր: Այդ օրը համայն
Հայութեան տօն էր. երկինքին մէջ կը
լսուէր վերստին աւարայրեան երգը. Հա=
ւասարեսցէ մահս մեր ընդ մահու արդա--

րոց: Աւարայրի դռները բացուած էին եւ
Հայութիւնն երանական միութեան մէջ
էր երկինքի հետ: Այդ օրն ալ Արամայիս
պիտի երգէր.

Վաղն առաւօտ ամէն ոք
Շաւարշանայ դաշտին մէջ
Պիտի զրահն իր հագնի...:

Այդ զրահը լոյս էր, լոյսի հաւատք եւ

Չ ԷՐ...

պատմուճան. տարիներ վերջն ալ պիտի
մնար անկարան եւ անմաշ. պիտի ըլլար
կապոյտ երկինք մեր աշխարհին վրայ,
օրհնութիւն տուներու, ճրագ ընտանիք
ներու, սուր զինուորականներուն ափին
մէջ. երգ եւ շարական մեր ժամերուն,
ուր միշտ պիտի կրկնէին. Հաւասարեսցէ
մահս մեր ընդ մահու արդարոց:

13 Փետրուար 1969ին, ան ժպտուն բար-
ձրացաւ դէպի երկինք. ես այսպէս կը
հաւատամ. թերեւս ինքը փափաքած էր,
ուշ կամ կանուխ այդ օրն ըլլար իր վախ-
ճանը. ամէն մարդ իր մահուան համար,
գեղեցիկ ամիս մը, գեղեցիկ օր մը կ ըն-
տրէ. այսպէս եղաւ: Ես բարիներու փա-

փաքին կը հաւատամ: Իր բնածին ազգա-
սիրութեան արդար վարձքն ստացաւ.

երթալ եւ Վարդաններու հետ երգել. Հա_
ւասարեսցէ...

Ազգասիրութիւնն ալ գեղեցիկ առաքի-
նութիւն է, պիտի ըսէր Ալիշան. մանա-
ւանդ մեզի՝ Հայերուս համար. մեր տու-
ները, մեր յոյսերը տարիներով աւերակ
մնացին. այն որ քար քարի վրայ կը դնէ՝
որբին տունը կը չինէ, Լուսաւորչի եկեւ-
ղեցին կը չինէ: Արամայիսն այդ հաւատ-
քով լծուեցաւ աշխատանքի. ժպտեցաւ,
սիրեց, քաջալերեց. բարձրացուց լոյսե--

րը, երգեց հայրենիքը >մանուկ խանդա-
վառութեամբ: Թէպէտ. օտար աշխարհի
մէջ կապրէր, բայց իր հոգին եւ տունը
Հայաստան կը կոչուէին. այնքան ձգիչ
եւ գեղեցիկ՝ որ ծանօթ եւ անծանօթ, իր
շուրջը կը դառնային - *Ծծելու լոյսն հայ-
րենի դաշտերուն:

Ես կը ճանչնամ իր մանկութեան տա-

րիները, բարի եւ հեզահամբոյր էր. ան-
պայման որբութեան ճամբաներուն վրան

ալ եղած է լի յոյսով եւ ժպտուն. ցաւն
ու տառապանքը տարած է բարի համա
կամութեամբ. արդարներու պէս՝ որոնց
ուսերուն վրայ կը հանգչի մարդկային
երջանկութիւնը:

Իր Ստեփան մեծ եղբօրն հետ, միշտ
ձեռք ձեռքի, պիտի անցնէր; չափէր տաւ
րադրութեան ճամբաները, ոտքերուն մէջ
փուշ պիտի մտնէր, սրտին մէջ փուշ պիւ
տի մտնէր. ու կեանքի ալիքներուն խա--

ղալիկ, ու քարէ քար զարնուելով պիտի
նետուէր աշխարհէ աշխարհ: Ինչո՞ւ զըր-
կուէր իր սիրալիր ծնողներէն. ինչո՞ւ
ճղակոտոր նետուէր հողմացրիւ: Արա-

մայիս (երբեմնի Վիկէնը) չէր ըմբռներ
մարդկային չարութիւնը. բարիները չեն
գիտեր թէ ի՛նչ է չարը. ի՛նչ կը խորհի
իր մերձաւորի մասին, զայն օր մը Jօշու
տելու համար: Արամայիս մինչեւ կեան-
քին վերջն ալ պիտի չըմբռնէր չարութիւ-
նը եւ անոր հոգին, որովհետեւ իր սրտին

մէջ որոմ չէր ցանուած:
Բայց աներեւոյթ բարի ձեռք մը, որ

Նախախնամութիւն կը կոչուի, կը հսկէր

իր վրան. անցաւ եղբօր հետ Պոլսէն Յու-

նաստան, յետոյ գեղեցիկ Քորֆուն. ան

15 տարեկան էր (ծնած Կէյվէ 1910, Հոկտ.

25ին). չեմ գիտեր թէ կերազէ՞ր ար-
դեօք հանգրուանէ հանգրուան, օր մը

Վենետիկ հասնիլ: Այո՛, պիտի ողջունէր

այդ ծովերու թագուհին ալ, պիտի մըտ-

նէր այն հայկական վարժարանին սեմէն

ներս եւ իր վրան պիտի սփռէին գեղեց-

կութեան ծիրանին Վերոնէզէի գոյներով:

Հոն պիտի գտնէր Պէշիկթաշլեան, Ար-

փիարեան, Վարուժան եւ ուրիշ հայ մը-
տաւորականներ, որոնց մասին թերեւս
տարտամօրէն լսած էր: Ինքը նորընծայ,

անհուն եռանդով պիտի նուիրուէր հայ

մտքի պաշտամունքին. պիտի գտնէր այդ

մոգական քաղաքին մէջ սէր եւ գեղեց-

կութիւն եւ Հանդիպումներ պիտի ունե-

նար Մուսային հետ: 1925ի աշնան՝ կը
մտնէր Մուրատ - Ռափայէլեան վարժա-

րան աղօթքի նման կրկնելով.

Ողջոյն քեզ, Վենետ դիցուհի
Սուրբ մայրութիւն դուն անհաս. ...
Հոն պիտի գտնէր իր կորսուած մայ-

րութիւնը. հայրենի տուն մը, պիտի թօ=
թափէր վրայէն որբութեան ճամբաներու
փոշին եւ պիտի գտնէր հայր մը՝ որ իր
սիրտը լեցնէր հայ մտքի աղբիւրէն:

դիմացն ելաւ Հ. Թադէոս Թովմաւ
ճեան, տարիներով վարժ դաստիարակ,
իսկական հայր մը, հայագէտ, բանա-
ստեղծութեան սիրահար մը, եւ որբ Ա-
րամայիսը շատ պէտք ունէր այդպիսի
հօր մը: Հոգեւին կապուեցաւ իր դաս-
տիարակին, քերթուած նուիրեց եւ անոր
անունով երդուընցաւ հայ լեզուի խրթին
հարցերուն մէջ:

Ապա պիտի գտնէր Հ. Եղիա Փէչիկեա-
նը, ուրիշ հայկաբան մը, հմուտ գրաբաւ
րագէտ, որ պիտի աւանդէր Վարուժանի
հայերէնը, դասական գրականութիւնը եւ
Մխիթարեան բանաստեղծութեան հոգին:
Անոնք նետեցին ոսկի սերմերը սրտի մը
մէջ՝ որ պարարտ էր, ուր գիտէին թէ
պիտի հասուննար ցորենը մէկի տեղ հաւ
րիւրաւոր: Արամայիսը հասակ առաւ,
զարգացաւ մտքով ու սրտով, իր բնածին
ազնուութիւնը շքեղ կերպարանք առաւ.
կրնար այլեւս բանալ իր թեւերը, անհամ_

բեր ծիծեռնակի նման, դէպի համալսա-
րան. ունէր վարժարանի վկայականը որ
իր առջեւը կը բանար բոլոր համալսա-
րանները, գրական հասունութեամբ լեւ
ցուն էր հոգին եւ Մխիթարեաններու թու
շակաւոր սան էր (1929):

Մեկնեցաւ դէպի Միլան, հոն էր իր
Ստեփան եղբայրը, գեղեցիկ արհեստի մը
եւ աշխատանքի ճամբուն վրայ: Եթէ նիւ-
թապէս իրարու չէին կրնար օգնել, գէթ
եղբայրօրէն եւ սրտով մօտ էին : Վեց տա-
րիներ պէտք էին բժշկութեան համալսա-
րանն աւարտելու համար եւ Արամայիս
լիով կատարեց իր վրայ դրուած յոյսե--
րը: Ինքը պիտի չինէր իր բոյնը, իր սէ-
րը, չունէրԱմերիկայի մէջ հարուստ քեռի:

Երբ 1935ին համալսարանն աւարտեց,
իբր իտալահպատակ՝ զէնքի տակ կանչը-

ւեցաւ: Նոր կեանք մը սկսաւ իրեն հա
մար. նետուեցաւ անհոգ եւ խանդավառ՝
երիտասարդներու աղմուկին մէջ. ինքը
պաշտօնապէս բժիշկ էր, սակայն պէտք
էր վեց ամիս պարզ զինուորութիւն ընել՝
սպայի աստիճանի հասնելու համար.
պէտք էր ամէն օր մարզանք ընել, վիրաւ
կապ կապել սորվիլ, հնազանդիլ, ուսաւ
նիլ. բայց նա սիրով կը կատարէր. իրեն
համար պարտքը սրբաղան էր:

Արամայիս թէ՛ զինուոր, թէ՛ բժիշկ, թէ՛
արուեստի սիրահար, կատարեց իր զին-
ուորական պարտքն ու եղաւ իտալական
բանակին պահեստի սպայ:

Վերադարձաւ Միլան իր ուսանողու-
թեան տանտիրուհին Մարիեթթան դար-
ձեալ սենեակ տրամադրեց. սենեակը հաւ
ցէն աւելի կարեւոր էր: Կարծես թէ այդ
հսկայ քաղաքն իրեն համար ամայի էր,
անծանօթ էին մարդիկ. միակ եղբայր մը
ունէր՝ որ տակաւին օրապահիկով կ՝--
պրէր: Բժշկական վկայականը գրպանը՝
թափառեցաւ մայթէ մայթ:

Արամայիս բարեբախտաբար քիչ թա-
փառեցաւ, շատ մտածեց դրամի ոչնչու-
թեան մասին. եղաւ բժիշկ, գտաւ լաճաւ
խորդներ. տուն տեղ եղաւ, բայց սիրեց
գրագէտ եւ բանաստեղծ մեռնիլ:

Բացուեցաւ համաշխարհային Բ. պա-
տերազմը. դարձեալ զէնքի տակ, հազիւ
տուն տեղ եղած, կեանք մը սկսած էր,
դարձեալ քայքայուեցաւ: Ազգերն իրար
դէմ ճակատեցան, եւ ամէն ճակատի վը-
րայ հայեր կային, եղբայր եղբօր դէմ.
իտալական ճակատին վրայ կարծեմ չորս
հայ սպաներ միայն կային, հիմա մէկը
մեռաւ եւ մնացին երեք հատ:

Արամայիս գնաց ֆրանսական ճակատը.
իրեն համար լեռնային պտոյտ մէր. բայց
կրակին հետ չեն խաղար, զինադադարի
վերջին գնդակն ալ կրնայ մարդ սպան-
նել: Այո՛, այդ ճակատին վրայ քանի մը
օր յետոյ զինադադար եղաւ, բայց բաց-
ուեցաւ յունական ճակատը՝ աւելի վտան-
գաւոր եւ թերեւս անվերջանալի: Արա-
մայիս այդ ճակատին վրայ մնաց մինչեւ
1943 թուականը. ալպանական հողին վը-

րայ. անշուշտ թրքական բարքեր տեսաւ.
մանիներ լսեց եւ թերեւս ոմանց հետ ալ
կրցաւ խօսիլ թրքերէն լեզուով: Չեմ դի..
տեր թէ յունական ճակատին վրայ հայեր
կայի՞ն - ո՞ւր հայ չկար. յաղթողին հետ
ցնծացինք, յաղթուողին հետ լացինք եւ
ամէն տեղ քաջ մարտիկի անուն հանեւ

ցինք:
Դարձեալ Միլան. իտալական ճակատը

խորտակուեր էր. երկիրն յեղափոխու-
թեան մէջ էր. ոմանք կու լային, ուրիշ-
ներ կ՝ուրախանային. Արամայիս ոչ լա-
ցաւ, ոչ ալ ուրախացաւ. ուղղակի գնաց

իր նախկին տանտիրուհի Մարիեթթայի
տունը եւ սենեակը գրաւեց ու լրջօրէն
խորհեցաւ բժշկութիւն ընել ու տուն տեղ
ըլլալ: Հետեւեցաւ ատամնաբուժի մաս-
նագիտութեան. աշխատեցաւ, սորվեցաւ,
բան մալ սկսաւ վաստկիլ, գէթ մայթե-
րու վրայ գլուխը բարձր քալելու համար
իբր բժիշկ եւ պահեստի սպայ ու նախ-
կին պատերազմիկ:

Միլանի հայ գաղութն ալ սկսաւ կամաց
կամաց կազմակերպուիլ, ամէն մարդ իր
տանիքը շինեց, դուռ, պատուհան դրաւ
եւ գործի սկսաւ: Ուշիմ եւ աշխատասէր

ցեղի մը զաւակներն են. օտար երկիր ա
պրելով՝ իրենց յատկութիւնները չեն կոր-
սընցներ. քանի մը տարի յետոյ արդէն
ամէն մարդ լաւ դիրք մը շինած էր: Ա-
րամայիս ունէր իր աշխատանոցը, աք-
ցանները եւ ակռայի բժշկութեան ամէն
յարմարութիւնները:

Հիմա հացի հոգ չկար, պէտք էր ազգը
փրկել կորուստէ եւ ձուլումէ. եռանդով
նետուեցաւ առեւտրականն ու բժիշկը,
ուսանողն ու օրիորդը, տան տիկինն, մեծ

հայրիկը քովէ քով բերել ու մշակութա-
յին միութիւն հիմնել՝ ապա գաղութային
միութիւնը կազմակերպել Իտալիոյ մէջ՝
փոքրիկ Հայութեան մը կեանք տալու հաւ
մար: Մշակութային միութիւնն իր ձեռքն
առաւ, ալ ուրիշին չտալու համար, կա-

րելի է ըսել թէ նախագահ, քարտուղար,
անդամ ինքն եղաւ. կը բաւէր ամէն բա-

նի, կը վազէր ամէն կոչի, իր եռանդն
անսահման էր, կը սիրէր ճառեր խօսիլ,

քերթուածներ գրել եւ ժպտուն խօսքը բե-
րել ամէն հանդէսի. բախտ էր գաղութի
մը համար այսպէս նուիրուած մէկն ու-
նենալ:

Այլեւս ընտանեկան հոգ չունէր, եղ-
բօր գործերն ալ ոսկեղէն առուակներու
կը նմանէին, ձեռք ձեռքի տուած կրնա-
յին կեանքին վրայ ժպտիլ. ո՞վ ակռայի

ցաւ ունենար եւ ձեռքը բերնին դրած՝
բժիշկին չվազէր. Միլանը մեծ էր եւ ցա-
ւերն ալ շատ էին:

Նա կազմեց իր ընտանիքը եւ ազնիւ հաւ
յուհի մը ընկեր առաւ. պիտի ունենար իր
հոգերն ու դժուարութիւններն ալ, սաւ
կայն հակառակ ասոնց՝ մասնաւոր կու
չում կը զգար աստուածներու արուեստին

հանդէպ եւ ո՜րքան կը սիրէր ստէպ հան-

դիպում ունենալ Մուսային հետ: Պատե-

րազմի ճակատներուն վրայ, խրամատնեւ

րու մէջ ան գրեց բանաստեղծութիւններ,
հ ոգեկան պահանջ էր եւ շատ բան ունէր

ըսելիք: 1949ին հրատարակեց իր առա
ջին հատորը՝ Հանդիպումներ Մուսային

հետ. հոն համամարդկային նիւթեր մշա-

կեց, ինքն եւ աշխարհը, սէր ու վիշտ,

մինչդեռ 1953ին հրատարակած Ազոլոյէն

Վենետիկ հատորը պիտի նուիրէր իր մը-

տերիմ շրջանակին, վերադարձ դէպի
մանկութիւն, դէպի ապրուած աշխարհ

մը՝ որ այլեւս չկար, եւ հեղինակը կ՝--
րազէ կրկին ապրիլ նոյն արահետներուն,

նոյն աղբիւրներուն քով, տեսնել երբեմ-

նի սիրելի դէմքերը: Թերեւս միամիտ եւ

յիմար զգացում է, բայց շատ քերթուած-

ներու ներշնչարան եղած է: Ես ալ այդ
միամտութիւնն ունեցեր եմ, դուն ալ ու=

նեցեր ես. միշտ մեր միտքը կու գան հին

օրերը, պարզ երազային յոյս է. երանի՜

թէ մեր կեանքն ալ գարնան նման վերաւ

նորոգուէր. միթէ ստեղծագործութեան

սխա՞լ մէ. չեմ կրնար դատել. բայց ան-

մահութեան տենչանքն է որ մնաց մեր

մէջ՝ դրախտի ողբերգութենէն յետոյ:

Աղոլոն Վենետիկէն 75 մղոն հեռու է,
հոն է Մուրատ-Ռափայէլեանի ամարա-

նոցը եւ Քոռնարոյ Կիպրոսի թագուհիին

պալատը. գեղեցիկ գիւղաքաղաք է, բա-

րի եւ ազնիւ է, բայց Արամայիսի յոյսե-
րը մնացին հատորի մը մէջ:

Երկու հատորներ եւս պիտի հրատարաւ
կէր զինուորական կեանքէն ներշնչուած.
Զէնքի տակ (1956) եւ Ալպեան ռազմիկնե-
րուն հետ. իր արձակ, թերեւս լաւագոյն
գործերն են: Ան շատ յուշեր ունէր զին-
ուորական կեանքէն. բարեկամներ,
նուններ, հաճելի դէպքեր ու դէմքեր եւ
այս բոլորը կորսուած դրախտի մը պէս,
իր սրտին մօտն էին :

Արամայիս կրնար տակաւին քանի մը
հատորներ հրատարակել քերթուածներու
եւ արձակներու. բազմաթիւ յօդուածներ
ու բանաստեղծութիւններ ցրուած են հայ
պարբերականներուն մէջ: իր ամէնէն
շատ սիրած թերթը <<Բազմավէպ>>ն էր,
ուր անպայման պէտք է երեւնար հան-
դիսաւոր ժամանակներուն: Բայց իր տը-
ւած գրականութեամբ՝ կը մնայ մեր ներ_
կայ սերունդին մէջ Մխիթարեան դասա-
կան գրականութեան վերջին ներկայա-
ցուցիչը:

Երկու անգամ Հայաստան գնաց, կուշտ
կուռ նայեցաւ Արարատին եւ աւելի գրա
ւիչ գտաւ քան թէ Շիրազի քերթուած-
ները. նայեցաւ Երեւանի փողոցներուն
տուներուն, մարդերուն. քանի մը յուղ
ուած ճառեր խօսեցաւ եւ սիրտն ելած ետ
եկաւ: Անկեղծ ազգասէր էր, աչքերուն
դունաւոր ակնոցներ չունէր, տեսաւ ինչ
որ էր, սիրեց ինչ որ տեսաւ: Երրորդ ան--
գամ մալ պիտի երթար. իր գրուածքնե-
րէն ծաղկաքաղ հատոր մը պիտի հրատա--
րակէին մայր հայրենիքի մէջ. յոյս մնաց
եւ յոյսը կանգ առաւ մահուան սեմին վը-
րայ:

Հիմա հիւանդ էր. կը սպասէր որ աւ
ռողջութեան հրեշտակը գար եւ թեւէն
բռնած՝ զինքը վեր հանէր. Վարդանանց
տօնին առթիւ 25րդ ճառը պիտի խօսէր.
եկաւ Վարդանանցը, ճառը պատրաստ էր,
բայց ոչ մեզի համար. այս անգամ եր-
կինքի մէջ պիտի խօսէր, անոր համար էր
որ Փետրուար 13ին իր մահը պատահաւ
կան չէր...

Հ. ՎԱՀԱՆ ՅՈՎՀԱՆՆԷՍԵԱՆ

